
Sud Bosne i Hercegovine

Суд Босне и Хецеговине

Broj: S1 3 Iž 051284 25 Iž                                                                        

Sarajevo, 20.02.2025. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Koalicije „Pod lupom“, izjavljenoj protiv Zaključka Centralne izborne komisije Bosne i Hercegovine broj: 05-1-07-5-​1796-4/24 od 12.02.2025. godine, zbog kršenje člana 16.14 stav (3) Izbornog zakona BiH, u nejavnoj sjednici, održanoj dana 20.02.2025. godine, donio je
R J E Š E NJ E

Žalba se odbacuje kao nedopuštena.
O b r a z l o ž e n j e
Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti  protiv političke stranke PDP Stranke Partije demokratskog progresa i Stanivuković Draška kandidata političke partije, radi kršenja odredbe člana 16.14 stav (3) Izbornog zakona. 
Protiv ove odluke žalitelj je izjavio žalbu  navodeći  da je pogrešno tumačenje člana 16.14 stav (3) Izbornog zakona BiH od strane Centralne izborne komisije BiH, da se kršenjem ovog člana ne smatra bilo koji oblik plaćenog oglašavanja ukoliko u svom sadržaju ne pokazuje promociju ni programa političke stranke, niti sadrži logo stranke, slogan ili bilo koje drugo obilježje stranke. Nadalje navodi da se ne izuzimaju politički subjekti koji u vrijeme raspisivanja izbora već obnašaju neku od javnih funkcija jer se time ostali politički subjekti dovode u nepovoljan položaj. Napominje da je Centralna izborna komisija BiH, do sada sankcionisala kršenje navedenog člana od strane vijećnika, poslanika ili drugih javnih funkcionera. bez obzira što su u svojim izjašnjenjima navodili da njihovo plaćeno oglašavanje ne predstavlja vođenje kampanje.
U odgovoru na žalbu, Centralna izborna komisija Bosne i Hercegovine (u daljem tekstu CIK BiH), predložila je da Sud žalbu odbaci kao nedopuštenu jer je izjavljena od neovlaštenog lica, odnosno da istu odbije kao neosnovanu. 

Žalba nije dopuštena
U konkretnom slučaju, CiK BiH je od strane  Koalicije „Pod Lupom“ dana 26.08.2024. godine putem e-maila zaprimila Inicijativu za pokretanje postupka po službenoj dužnosti, a koja se odnosi na kršenje odredbe člana 16.14 stav (3) Izbornog zakona Bosne i Hercegovine ("Službeni glasnik BiH”. br. 23/01. 7/02. 9/02. 20/02. 25/02. 4/04. 20/04. 25/05. 52/05. 65/05. 77/05. 11/06. 24/06. 32/07. 33/08. 37/08. 32/10. 18/13. 7/14. 31/16. 41/20. 38/22. 51/22. 67/22 i 24/24) od strane političke stranke PDP-Partija demokratskog progresa i Stanivuković Draška, kandidata navedene političke stranke. U inicijativi se navodi da je u periodu od 12-20.08.2024. godine na facebook stranici i instagramu profilu Draška Stanivukovića sponzorisana objava/video iznosom od 100 $ kojom Draško Stanivuković promoviše uređeni Park knjige sa najvećim spomenikom u gradu. Kao dokaz dostavljen je link za sponzorisanu objavu. Nakon provedenog postupka po istoj CiK BiH, je donio pobijani  zaključak iz razloga što  je ocijenio da nije bilo  kršenja navedenih odredaba Zakona.
Odredbom člana 6.2 stav 1. Izbornog zakona BiH propisano je da birač i politički subjekt čije je pravo ustanovljeno ovim zakonom povrijeđeno, može izbornoj komisiji uložiti prigovor najkasnije u roku od 72 sata od učinjene povrede, osim ako ovim Zakonom nije drugačije određeno.
Odredba člana 6.6 stav 5. Izbornog zakona BiH jasno propisuje da se prigovor ili žalba koji je prema članu 6.2 Izbornog zakona podnijelo neovlašteno lice, ili ako nisu podneseni blagovremeno, se odbacuju.

Odredba člana 76. Zakona o upravnim sporovima BiH propisuje da se protiv odluke CIK BiH kojom se krši Izborni zakon BiH može uložiti žalba Apelacionom odijeljenju Suda BiH. Žalbu može uložiti svako lice, politička stranka ili koalicija čije je pravo ustanovljeno Izbornim zakonom i propisima koje donosi CIK BiH na osnovu zakona, povrijeđeno ili koja imaju određeni pravni interes.

Imajući u vidu naprijed navedeno proizilazi nesporna činjenica da Koalicija „Pod Lupom“ nije ovlaštena za podnošenje prigovora i žalbi prema odredbama Izbornog zakona BiH. Naime, odredbama Izbornog zakona BiH ostavljena je mogućnost da bilo ko podnese izbornoj komisiji osnovne izborne jedinice inicijativu za pokretanje postupka po službenoj dužnosti, ali kršenje odredbi Izbornog zakona BiH utvrđuje isključivo izborna komisija. 

Radi gore izloženog odlučeno je kao u izreci rješenja primjenom odredbe člana 25.stav 1. tačka 3), a u vezi sa članom 52. stav 1. Zakona o upravnim sporovima Bosne i Hercegovine („Službeni glasnik BiH“,  broj: 19/02, 88/07, 83/08 i 74/10). 

                                                                                         PREDSJEDNIK VIJEĆA

                                                                                                   S U D I J A

    Zvjezdana Antonović
Sud Bosne i Hercegovine, Sarajevo, ul. Kraljice Jelene br. 88

